
Descrición xeral A pobreza, a marxinación, a vulnerabilidade e a exclusión son aspectos inherentes aos modelos de organización política,

económica e social contemporáneos. Estas realidades supoñen formas de vida singularizadas pola precariedade

económica, a falta de oportunidades ou desigualdade no acceso a mellores condicións de vida ou ben a privación de

dereitos, aspectos que dificultan a realización persoal e social.

É unha finalidade da Educación Social visibilizar estas realidades, promover a toma de conciencia sobre o funcionamiento

da sociedade actual e actuar en consecuencia desde unha posición crítica, de forma que se desenvolvan procesos

encamiñados á emancipación das persoas, ao seu fortalecemento como suxeitos de dereitos, á súa integración e

participación social, así como á transformación das sociedades, para que se tornen máis xustas. 

Con esta idea, na materia de Acción socioeducativa con minorías e colectivos vulnerables, partiremos dun achegamento

aos referentes teórico-conceptuais que permitan comprender e explicar as situacións de vulnerabilidade e exclusión social,

contextualizadas no marco socioeconómico e político máis amplo, así como discernir os factores e as fases presentes nos

procesos e traxectorias vitais que conducen a estas situacións.

Así mesmo, é importante coñecer o marco legal e institucional que lexitima e (de)limita a intervención socioeducativa para

a prevención, protección e inclusión de minorías e colectivos vulnerables. Achegarémonos a diferentes contextos e

realidades de exclusión social e ás propostas socioeducativas, que, en forma de programas, proxectos, recursos, redes?

tratan de promover a inclusión social. Unha aproximación que nos permita poñer en cuestión e valorar a súa pertinencia

en termos pedagóxicos e sociais. Finalmente, interésanos coñecer as funcións que ocupan ao/á educador/a social nos

diferentes programas, recursos ou institucións.

Competencias / Resultados do título

Código Competencias / Resultados do título

Resultados da aprendizaxe

Resultados de aprendizaxe Competencias /

Resultados do título

Coñecer e diferenciar entre realidades afíns á exclusión social: pobrezas, desigualdades, discriminacións, vulnerabilidade... A2

A5

A8

A14

Comprender a exclusión como un proceso multidimensional, discernindo as fases polas que transcorre, as causas, as

manifestacións e os efectos múltiples 

A2

A5

A8

Identificar e analizar as relacións entre os sistemas político, económico, educativo e social, e os procesos de vulnerabilidade

e exclusión social, nun marco de globalización neoliberal e crise do Estado de Benestar

A2

A3

A5

A8

A20

Deseñar e defender programas e proxectos de acción socioeducativa para a inclusión social e o exercicio dunha cidadanía

global críitca, especificando as bases teórico-metodolóxicas sobre as que se substenta

A1

A2

A3

A5

A7

A8

A9

A20

A21

B2

B3

B5

B6

C3

C6

C7

Coñecer e promover estratexias e dinámicas de inclusión social, favorecedoras do empoderamento e participación social, que

permitan problematizar e transformar a realidade desde a perspectiva das persoas protagonistas (cartografía social, teatro do

oprimido, aprendizaxe-servizo, filosofía para nenos e nenas...)

A2

A7

A9

A20

A21

C7

Determinar e fundamentar as características, os factores influíntes, as posibilidades e limitacións da acción socioeducativa en

contextos específicos de vulnerabilidade e exclusión social

A1

A2

A3

A5

A8

A14

A20

C7

Espertar e desenvolver unha actitude autocrítica, de autorregulación da propia aprendizaxe, de participación activa e

responsable no proceso, así como de compromiso coa realidade que nos rodea

A14 C1

C6

C7

Contidos

Temas Subtemas

Módulo 1: Mirada crítica á categoría de exclusión social 1. Problematización da exclusión social

2. Os procesos de exclusión e inclusión social: fases, dimensións de análise, ámbitos,

factores e eixos da desigualdade.

Módulo 2: Dimensión estrutural da exclusión e inclusión social 3. Globalización neoliberal e desigualdades.

4. Estigma, discursos de odio e criminalización da pobreza.

Módulo 3: Prácticas socioeducativas de prevención e

inclusión social: perspectivas e procesos metodolóxicos

5. Enfoques metodolóxicos inclusivos e transformadores: principios e directrices da

acción socioeducativa.

6. Análise da realidade, deseño, desenvolvemento e avaliación de programas de

acción socioeducativa.

7. Técnicas e estratexias de educación para emancipación e o exercicio dunha

cidadanía global: cartografía social; filosofía para nenos e nenas; teatro do oprimido e

aprendizaxe-servizo 

Módulo 4: Realidades de exclusión social e acción

socioeducativa

8. Privación de liberdade.

9. Senfogarismo.

Planificación

Metodoloxías / probas Competencias /

Resultados

Horas lectivas

(presenciais e

virtuais)

Horas traballo

autónomo

Horas totais

Actividades iniciais A1 A7 3 0 3

Análise de fontes documentais A2 A3 A5 A8 C3 C6 0 25 25

Sesión maxistral A1 A2 A3 A5 7 0 7

Discusión dirixida A2 A3 A5 A8 A14 B5

B6 C6 

7 0 7

Presentación oral A14 B6 C1 C3 4 5 9

Portafolios do alumno A2 A3 A5 A7 A8 A9

A20 A21 B2 B3 B5 B6

C1 C6 C7 

9 25 34

Proba de ensaio A2 A3 A5 A8 A14 B6

C1 

0 25 25

Aprendizaxe servizo A1 A5 A7 A8 A9 A20

B2 B3 B5 C1 C6 C7 

6 25 31

Eventos científicos e/ou divulgativos A1 A3 A5 A8 B3 C6

C7 

6 0 6

Atención personalizada 3 0 3

*Os datos que aparecen na táboa de planificación son de carácter orientativo, considerando a heteroxeneidade do alumnado

Metodoloxías

Metodoloxías Descrición

Actividades iniciais Destinadas a (re)coñecernos como protagonistas dos procesos de ensino e de aprendizaxe que se inician, a presentar e

discutir as regras do xogo recollidas na guía docente, a identificar intereses e /ou motivacións do alumnado respecto dos

obxectivos que se queren acadar, e a verbalizar preconceptos e saberes previos das alumnas e alumnos relacionados coa

materia, dos que partir para favorecer aprendizaxes relevantes.

Análise de fontes

documentais

Utilización de documentos relevantes textuais (artigos, libros, novas de prensa, poemas, textos lexislativos...) e audiovisuais

(documentais, curtas, filmes , fotografías, viñetas...) que faciliten e amplíen a comprensión dos conceptos básicos da materia,

e permitan a elaboración de pensamentos razoados acerca da intervención socioeducativa.

Seguindo a Finkel (2008), trátase de deixar que falen os documentos, propoñendo actividades que permitan desentrañar o

seu significado:  mapas conceptuais, estudo de casos, recensións, diálogo reflexivo, seminarios, etc.

O dossier de lecturas obrigatorias e para afondar estará accesible no Moodle.

Sesión maxistral Destinada á exposición oral por parte da docente na que achegar o saber científico e disciplinar imprescindible para a

decontrución e reconstrución crítica do coñecemento experiencial. Complementarsase co uso de recursos pertinentes

(textuais e/ou audiovisuais) e coa introdución de preguntas dirixidas ao alumnado para favorecer o diálogo reflexivo. A

finalidade é promover unha aprendizaxe transformadora, potenciando a participación do alumnado na construción significativa

do coñecemento.

Discusión dirixida Fundaméntase na concepción da aprendizaxe como un proceso reflexo, dialóxico, un acto de (re)creación solidarizando a

reflexión e a acción.

En base á análise previa de fontes documentais, promoverase o debate e contraste de opinións fundamentadas, a través das

que: identificar dificultades na comprensión; promover a dúbida e o conflito, poñendo en tea de xuízo as crenzas e

interpretacións iniciais; provocar o pensamento diverxente e recoller diferentes argumentacións; favorecer a conexión con

experiencias vitais; etc. Todo coa finalidade de que o alumnado tome conciencia de interpretacións alternativas da realidade

socioeducativa, se emancipe dos preconceptos e ideas erróneas, e reconstrúa criticamente novas formas de pensar, sentir e

actuar.

Presentación oral Algunhas das actividades desenvolvidas serán expostas diante do grupo de referencia, procurando chegar a conclusións

compartidas sobre o caso investigado, o documento ou experiencia analizada. Entre as actividades, a proposta de

aprendizaxe-servizo que o alumnado terá que elaborar para o cartafol, será presentada e defendida no grupo expositivo.

Unha das finalidades da presentación oral é favorecer a coavaliación e autoavaliación a través da contrastación de diferentes

formas de resolver as mesmas actividades, permitindo identificar dificultades e potencialidades nos propios traballos, así

como autorregular a propia aprendizaxe.

Portafolios do alumno Dossier ordeado por seccións, debidamente identificadas e paxinadas, no que se recollen os rexistros e/ou materiais produto

das actividades de aprendizaxe realizadas polo alumnado. Realizarase de forma grupal (entre 5-6 integrantes) e incluiranse

aquelas actividades indicadas pola/o docente, referentes tanto ás sesións expositivas como interactivas, e que poden

abranguer: definicións fundamentadas, recensións de fontes documentais, revisión de novas de prensa, análise de

experiencias e casos, resumo de eventos científicos e/ou divulgativos... Unha das prácticas consistirá na elaboración dunha

proposta de aprendizaxe-servizo a desenvolver cun colectivo vulnerable.

O cartafol é froito do traballo tutelado e continuo en torno aos diferentes núcleos temáticos que se iniciarán na aula pero que

requirirá do traballo autónomo do alumnado ?previo e posterior?, atendendo ás indicacións que se proporcionarán na aula e

no Campus Virtual. 

Proba de ensaio Esta proba busca responder a preguntas de certa amplitude. Implica un estudo amplo e profundo dos contidos, sen perder de

vista o conxunto das ideas e as súas relacións. 

Aprendizaxe servizo Proposta educativa que combina procesos de aprendizaxe e de servizo á comunidade nun só proxecto onde o alumnado

aprende ao traballar sobre necesidades reais da contorna co fin de mellorala. Ten unha tripla intencionalidade: pedagóxica,

solidaria e reflexiva.

En relación cos contidos abordados na materia e servíndose das estratexias metodolóxicas explicadas, o estudantado

deseñará unha acción de APS para dar resposta a unha necesidade social identificada, realizará a acción e avaliará o

proceso e resultados. Todo elo en colaboración con entidades sociales da Coruña que traballan con colectivos vulnerables.

Eventos científicos

e/ou divulgativos

Participación activa en xornadas organizadas no marco da materia ou por entidades externas que se consideren de interese

para o alumnado. O obxectivo é afondar no coñecemento de temas de estudo relacionados coa materia, a partir de

experiencias de boas prácticas actuais referentes a un determinado ámbito de estudo, e que empreguen o galego como

lingua vehicular.

A medida que se abordan os contidos da materia, as e os estudantes deberán implicarse en tarefas de divulgación da súa

reflexividade. Unha das actividades posibles é a elaboración de podcast divulgativos.

Atención personalizada

Metodoloxías Descrición

Presentación oral

Portafolios do alumno

Aprendizaxe servizo

Para a elaboración do cartafol, así como para o diseño e desenvolvemento da proposta de APS realizarase acompañamiento

na aula e titorías fóra dela.

O alumnado que solicitara e teña recoñecida a dispensa académica -tal como se establece na "Norma que regula o réxime de

dedicación ao estudo e a permanencia e a progresión dos estudantes de grao e mestrado universitario na Universidade da

Coruña" (aprobada en Consello de Goberno de 28 de xuño de 2016)-, terá que asistir a unha titoría na que concretar a

porcentaxe de asistencia mínima en función da súa situación, e as metodoloxías de avaliación.

Avaliación

Metodoloxías Competencias /

Resultados

Descrición Cualificación

Presentación oral A14 B6 C1 C3 A presentación e defensa da proposta de aprendizaxe-servizo integrada no cartafol,

será avaliada polo docente (heteroavaliación), polo grupo aula (coavaliación), e polo

propio grupo (autoavaliación), atendendo aos seguintes criterios: a orde na

exposición; a claridade e corrección lingüística; a capacidade de síntese das ideas

fundamentais; a coherencia no discurso, a linguaxe non verbal e utilización do

espazo; a creatividade (presentación suxestiva, motivadora, dinamizadora da

participación das/os compañeiros/as...); e emprego dunha linguaxe inclusiva.

A valoración do traballo presentado terá carácter grupal. Será por elo preciso que

cada grupo estableza unhas normas de autorregulamento mínimas que faciliten a

dinámica de traballo.

5

Portafolios do alumno A2 A3 A5 A7 A8 A9

A20 A21 B2 B3 B5 B6

C1 C6 C7 

Para cada unha das prácticas a incluír no cartafol compartiranse no Campus Virtual

indicacións específicas da/o docente, así como os criterios concretos de avaliación.

En xeral, valorarase: a capacidade reflexiva; o grao de afondamento; a

fundamentación das reflexións en fontes bibliográficas; a precisión na resposta ao

que se solicita; a capacidade para establecer sinerxías entre contidos da materia e a

realidade social; o tratamento dunha linguaxe propia do contexto disciplinar; e a

calidade da organización e presentación da información.

30

Proba de ensaio A2 A3 A5 A8 A14 B6

C1 

Procura avaliar de xeito directo a capacidade de análise, a expresión e a organización

de ideas relativas aos contidos da materia. Valorarase a rigorosidade e precisión na

resposta, combinada coa capacidade de razoamento (argumentación, relación entre

ideas, comparación...), e capacidade crítica, así como a calidade da expresión escrita.

30

Aprendizaxe servizo A1 A5 A7 A8 A9 A20

B2 B3 B5 C1 C6 C7 

Avaliarase a calidade do servizo realizado así como as aprendizaxes desenvolvidas

durante o proceso, no que respecta a:

- Calidade da proposta: deseño, rexistro reflexivo do desenvolvemento (a modo de

diario de campo), produto (de habelo) e avaliación.

- Informe de autoavaliación final (individual): calidade e afondamento da reflexión

sobre as aprendizaxes desenvolvidas. 

35

Observacións avaliación

1.- A asistencia e participación nas sesións de aula e actividades prácticas sinaladas considéranse obrigatorias nunha universidade presencial como

é a Universidade da Coruña. Aquelas alumnas e alumnos que, por razóns debidamente acreditadas (de saúde, laborais ou de conciliación), non

podan ter unha asistencia sistemática (por encima do 85%), poderán optar a unha modalidade de avaliación específica, sempre que o comuniquen á

docente en horario de titorías para a súa oportuna e axeitada consideración. Nestes casos, establécense as seguintes actividades de avaliación:

Proba de ensaio (50%) e Portafolios (50%).  As pautas e criterios de avaliación específicas destas dúas actividades figuran no documento colgado no

Campus Virtual. Avaliarase o portafolios unicamente no caso de superar a proba de ensaio. En caso de non superala, a nota final corresponderase

coa acadada nesta, valorada sobre 100%.

2.- O cómputo global da nota final require que todas as actividades de avaliación obteñan unha cualificación de aprobado (5). As actividades

superadas só se gardarán durante a convocatoria anual.

3.- O alumnado asistente que non supere nin o portafolio (no que se inclúe a APS) nin a proba de ensaio na primeira oportunidade, realizará unha

proba de ensaio na segunda oportunidade que computará o 100%. De ter unha das partes aprobadas só terá que presentarse coa parte suspensa.

4.- Todos os traballos presentaranse en formato dixital (PDF) a través do Campus Virtual. Non se aceptará ningún traballo do que a docente non teña

constancia da súa realización.

5.- Segundo o establecido no artigo 14.4. das Normas de avaliación, revisión e reclamación das cualificacións dos estudos de grao e mestrado

universitario, "na realización de traballos, o plaxio e a utilización de material non orixinal, incluído aquel obtido a través da internet, sen indicación

expresa da súa procedencia e, se é ou caso, ou permiso do seu autor/a, poderá ser considerada causa de cualificación de suspenso na actividade.

Todo iso sen prexuízo das responsabilidades disciplinarias ás que puidese haber lugar tras o correspondente procedemento". A realización

fraudulenta das probas ou actividades de avaliación, unha vez comprobada, implicará directamente a cualificación de suspenso (nota numérica 0) na

convocatoria en que se cometa.

6.-  O alumnado que solicitara e teña recoñecida a dispensa académica -tal como se 

establece na "Norma

 que regula o réxime de dedicación ao estudo e a permanencia e a 

progresión dos estudantes de grao e mestrado universitario na 

Universidade da Coruña" (aprobada en Consello de Goberno de 28 de xuño de 2016)-, terá que asistir a unha titoría na que concretar a porcentaxe

de asistencia mínima en función da súa situación, e as metodoloxías de avaliación (que en calquera caso poderá combinar as propostas para

alumnado presencial e para quen non cumpra a obriga de asistencia mínima).

Fontes de información

